
Talde Mistoko Emilio Jiménez Román foru parlamentariak, Voxeko kideak, mozio hau aurkezten du Osoko Bilkuran eztabaidatu eta onartzeko:
Zioen azalpena
Lan eta Gizarte Ekonomia Ministerioak 2024ko lehen seihilekoko eta 2025eko lan istripuei buruz darabiltzan datuek Nafarroa laneko segurtasunari dagokionez egoera larrian utzi dute berriz. 12 langile hil dira aldi horretan Foru Komunitatean lan istripuetan; kopuru hori onartezina da, eta gora egiten jarraitzen du astez aste. Gainera, Nafarroa da Estatuko lurralderik okerrena ehun mila langileko baja eragin duten lan istripuen intzidentzia-tasari dagokionez, herrialdeko batez bestekoa ehun puntuan baino gehiagoan gaindituz. Zenbaki absolutuetan, Nafarroak, pandemiaz geroztik, urtetik urtera gainditzen du baja eragin duten lan istripuen kopurua. 2024ko urtarriletik ekainera 6.360 lan istripu gertatu dira, aurreko urteko lehen seihilekoan baino 95 gehiago eta 2022an baino 344 gehiago. Istripuak Nafarroan, zenbaki absolutuetan, eta heriotza eragin duten istripuak, 2024ko urtarriletik ekainera bitartean. Estatuko beste lurralde batzuekin alderatuta, Nafarroa da istripu-tasari begira datu txarrenak dituen erkidegoa. 2023ko lehen seihilekoan, Nafarroak Estatuko intzidentzia-tasarik okerrena izan zuen (319,6); hori gutxi balitz, Foru Komunitatearen datuak gero eta okerragoak dira. Hala, bigarren urtez jarraian, urtarriletik ekainera bitarteko aldian indize okerreneko erkidegoa izan da (320,7 puntu).
2025. urtea aurrera doala, dagoeneko 13 pertsona hil dira. Hala, joera berbera ikusten ari gara berriz ere, eta, horrela jarraituz gero, urtea 2024an baino datu okerragoekin amaituko da. Hain zuzen, aste honetan bertan heriotza eragin duen beste lan istripu bat gertatu da, oraingoan Andosillan. Voxek hasieratik salatu ditu zifra onartezin horiek, eta Nafarroako eta Espainiako gobernuei eskatu diegu beren lana egin dezatela beste inor hil ez dadin bere lanpostuan. Horregatik guztiagatik, erabaki proposamen hau aurkezten dugu:
Nafarroako Parlamentuak Nafarroako Gobernua eta Espainiako Gobernua premiatzen ditu:
Beren lana eta erantzukizuna bete ditzaten eta langileen segurtasuna eta osasuna zaindu ditzaten, laneko arriskuen prebentzioari eta formakuntzari dagokienez hartu beharreko neurri guztiak hartuta, langileen segurtasuna eta osasuna hobetzeko eta lan istripuek eragindako heriotzak zerora hurbil daitezen.

